
Nana, litna muorra -minitaaiđâskaapi 
čyeijee, tivtâlâš nommâ uáivild noonâ, 
linnâ muorâ. Magarin taggaar muorâ 
tobdo? Kost ton jienâ čuájá? Maht 
tuostâđ leđe nanos já lines, kuoskâttiđ 
já kuoskâttuđ?

Nana, litna muorra kovvee 
luándukoskâvuođâ, ulmuu luándulii 
táárbu kuoskâtmân já tobdoi 
čäittimân sehe suogârdâllâm pääihist 
já vááimu saajeest. Noomâ tyehin 
lii taaidâr Jouni S. Laiti, kote vuávái 
minitaaiđâskaapi ubâlâšvuođâ já 
olášutij ton taaiđâtuojijd. Tuojij 
inspiraatiost ráp-taaidâr Yungmiqu 
adai Mihkku Laiti raahtij muusik, mon 
puáhtá kuldâliđ QR-koodi peht. 

Sämmilii tááláštaiđuu stuorrâ 
čáitáldâh Eennâm kielâ väldidij 
Oulu taaiđâmuseo čáitáldâhsalijd 
algâivveest 2026. Siämmást Nana, 
litna muorra valmâštui Oulust já 
Anarist, já tot jotá vyeliškoovlâin Oulu 
museo- já tieđâkuávdáá kuávlulii 
ovdâsvástádâsmuseopargo uássin. 

Taat ravâvihko lii luođimnáál 
nuorttâlâškielân Oulu taaiđâmuseo 
viermisiijđoin. 

Oulust cuáŋuimáánust 2026 
Tuija Visuri, Oulu taaiđâmuseo 
ovdâsvástádâsmuseototkee  

Nana, litna muorra -minitaidekaapin 
sointuva, runollinenkin nimi 
tarkoittaa vahvaa, lempeää puuta. 
Miltä sellainen puu tuntuu? Missä 
sen ääni soi? Kuinka uskaltaa olla 
vahva ja lempeä, koskettaa ja tulla 
kosketetuksi?  

Nana, litna muorra kuvastaa 
luontoyhteyttä, ihmisen luontaista 
tarvetta koskettamiseen ja tunteiden 
ilmaisuun sekä pohdintaa kodista ja 
sydämen paikasta. Nimen takana on 
taiteilija Jouni S. Laiti, joka suunnitteli 
minitaidekaapin kokonaisuuden ja 
toteutti sen taideteokset. Teosten 
inspiroimana rap-artisti Yungmiqu 
eli Mihkku Laiti loi musiikin, joka on 
kuunneltavissa QR-koodin kautta.  

Saamelaisen nykytaiteen suurnäyttely 
Eanangiella – Maan kieli valtasi 
Oulun taidemuseon näyttelysalit 
alkuvuodesta 2026. Samaan aikaan 
Nana, litna muorra -minitaidekaappi 
valmistui Oulussa ja Inarissa, ja se 
kiertää alakouluissa osana Oulun 
museo- ja tiedekeskuksen alueellista 
vastuumuseotyötä.

Oulussa huhtikuussa 2026 
Tuija Visuri, Oulun taidemuseon  
vastuumuseotutkija

Nana, litna muorra -minidáiddaskáhpe 
čuoddjilis, poehtalaš namma 
sáhttá govvidit muora luonddu 
konkrehtalaččat, muhto maiddái 
symbolalaččat. Mo dakkár muorra 
dovdo? Gos dan jietna čuodjá? Mo 
duostá leat nanus ja linis, guoskat ja 
šaddat guoskkahuvvot?  

Nana, litna muorra govvida olbmo 
oktavuođa lundui, su lunddolaš dárbbu 
guoskkahit ja ovdanbuktit dovdduidis, 
sihke suokkardallama ruovttu ja 
váimmu orrunsajis. Nama duohken 
lea dáiddár Jouni S. Laiti, guhte 
plánii minidáiddaskáhpe ollisvuođa 
ja ollašuhtii dasa laktáseaddji dujiid. 
Ráp-artista Yungmiqu nappo Mihkku 
Laiti gávnnai inspirašuvnna ollisvuođas 
ja ráhkadii dasa musihka, man sáhttá 
guldalit QR-koda bokte. 

Dálááigge sámedáidaga stuorračájáhus 
Eanangiella devddii Oulu dáiddamusea 
čájáhussáliid álgojagis 2026. 
Seamma áiggiid Nana, litna muorra 
-minidáiddaskáhppe gárvánii Oulus ja 
Anáris, ja dan luoikan vuolleskuvllaide 
gullá Oulu musea- ja dieđaguovddáža 
guovllulaš vástumuseabargui. 

Davvisámegielat rávagihppaga 
sáhttá viežžat Oulu dáiddamusea 
neahttasiidduin.

Oulus cuoŋománus 2026 
Tuija Visuri, Oulu dáiddamusea 
vástumuseadutki 

Nana, litna muorra -miničeäppõs-
škaapp čuõjji, joba tiivtnallšem 
nõmm miârkkšââvv nânn, teeʹmes 
muõr. Måkmen nåkam muõrr 
tåbddai? Koʹst tõn jiõnn čuâjj? 
Mäʹhtt tuâstt leeʹd nânn da teeʹmes, 
kuõskted da šõddâd kuõsktum? 

Nana, litna muorra sueiʹmkrâstt 
luâttõhttvuõđ, oummu luâđlaž 
taarb kuõsktummša da tobddji 
õlmmummša di tuʹmmstõõllmõõžž 
põõrtâst da vääim pääiʹǩest. Nõõm 
tueʹǩǩen lij čeäppõsneǩ Jouni S. 
Laiti, kååʹtt plaanii miničeäppõs-
škaapp obbvuõđ da tuejjii tõn 
čeäppõstuâjaid. Čeäppõstuâjai 
inspirâʹsttem rap-artistt Yungmiqu 
leʹbe Mihkku Laiti tuejjii musiikk, 
kååʹtt lij kuvddlemnalla QR-kood 
pääiʹǩ.

Sääʹm ânnʼjõžčeäppõõzz 
jõnnčuäjtõs Jânnamǩiõll vaʹlddji 
Oulu čeäppõsmuseo čuäjtõslõõnjid 
alggeeʹjjest 2026. Seämma ääiʹj 
Nana, litna muorra -miničeäppõs-
škaapp valmštõõvi Oulust da Aanrest, 
da tõt jåått vueʹllškooulin Oulu 
museo- da tiõđkõõskõõzz vooudlaž 
vasttõsmuseotuâj vueʹssen.

Tät vuäʹppõsvihkk lij laaddâmnalla 
nuõrttsääʹmǩiõʹlle Oulu 
čeäppõsmuseo neʹttseeidain.

Oulust njuhččmannust 2026  
Tuija Visuri, Oulu čeäppõsmuseo 
vasttõsmuseotuʹtǩǩeei

32



Mii miničeäppõs-škaapp?   
Sääʹmčeäppõõzz miničeäppõs-škaapp lij Oulu čeäppõsmuseo 
puuʹtʼtem di Jouni S. Laiti da Mihkku Laiti tuejjeem 
obbčeäppõstuâjj, kååʹtt lij jurddum vueʹllškoouli ââʹnnma. 

Looǥǥ tän viihk ouddâl ko tobdstõõđak miničeäppõs-
škaaʹppe jooukin. Vihkk âânn seʹst vuäʹppõõzzid škaapp 
ouʹddepohttmõõžžâst da tõõzz tobdstõõttmõõžžâst. 

Vaʹrre miničeäppõs-škaaʹppe nokk sââʹj. Škaapp õllâdvuõtt lij 
32,5 cm, čiŋŋâlvuõtt 29,5 cm di kobddvuõtt uus kattum 42 cm 
da uus äävai 84 cm. 

Jõs taarbšak vieʹǩǩ leʹbe haaʹlääk iʹlmmted vueiʹtlvaž vaaʹnid, 
vääʹld õhttvuõđ: tuija.visuri@ouka.fi, 044 703 7453 

Mâid tät vihkk âânn seʹst?
Ǩiõđinad leʹddi vihkk lij miničeäppõs-škaapp ââʹnnemvuäʹppõs. 
Kaaunak tõʹst teâđ čeäppõstuâjain da čeäppõsniiʹǩǩin 
di tuejjõõzzid da tåimmamideaid miničeäppõs-škaapp 
täʹrǩstõõllmõʹšše. 

Tuejjõõzz lie eʹtǩǩõõzz čeäppõstuâjai täʹrǩstõõllmõʹšše 
õõutâst päärnaivuiʹm. Tõk paaimte saǥstõõllmõõžžid da jiijjâs 
čeäppõsǩiččlõddmõõžžid. Tuejjõõzzid vuäitt suåvlded jouʹǩǩe 
suåppjen da vaʹlljeed miõllsummus tuejjõõzzid. Vuâmmšak 
tuejjõõzzid ââʹliǩ da maʹlinovi ruõʹpsses ceäggcertldõõǥǥâst.  

Viihk looppâst kaaunak Sääʹm-museo Siida teâđlaž 
teeʹkst Maddâr jeäʹlle meeʹst. Tõʹst mušttlet säʹmmlain, 
sääʹmkulttuurâst, Sääʹmest da sääʹmǩiõlin.

Vihkk lij laaddâmnalla tâʹvv-, aanar- da nuõrttsääʹmǩiõʹlle 
Oulu čeäppõsmuseo neʹttseeidain. Kaaunak QR-koodid 
jåårǥlõsversioid tän viihkâst.

Miničeäppõs-škaaʹppe koʹlle:
•	 Kueʹhtt uus, koid vuäitt ääʹveed. 

•	 Uusâst čiʹǯspeäʹlnn lie aaunâsčuäjtõõzz puõccučueʹrvest da 
sueʹjjpääʹǩǩest. Jeäʹl kuõsk tõid. 

•	 Uusâst vueʹljspeäʹlnn lij QR-kood Yungmiqu Vuorddán-käpplõʹǩǩe. 
Vuäitak väʹldded jeäʹrmmaparaattin snimldõõǥǥ koodâst da 
kuvddled käpplõõǥǥ ävvneei liiŋk pääiʹǩ. Vaʹlljed, kuvddlak-a 
käpplõõǥǥ neʹttplaađnjest avi Dropbox-suåvldõõzzâst. Neʹttplaađânj 
ij kaiʹbbe ǩeeʹrjtõõttmõõžž leʹbe suåvldõõzz laaddmõõžž. 

•	 Õhtt ceäggǩieʹssemčuʹǩǩ, koʹst lij laustõkzääpneǩ. Čuuʹǩǩ nuuʹbb 
peäʹlnn lij snimldõk laustõkzääpnǩest, ko čeäppõsneǩ Kirsi Máret 
Paltto âânn tõn. 

•	 Koumm ǩieʹssemčuuʹǩǩ, da juõʹǩǩ čuuʹǩǩ seʹst lij õhtt čeäppõstuâjj: 
päʹǩǩ-kopp, päʹǩǩ, koon vuäitt kuõskted, di poʒʒneiʹbb. 

•	 Puõccučuäʹrvvkuʹsǩǩsiõrr paʹǩǩuum jååʹđtemčuuʹǩǩ pââimõs 
suejjplastiʹǩǩe. 

Miničeäppõs-škaapp ââʹnnemvuäʹppõõzz
Škaapp da čuuʹǩǩi ǩiõttʼtõõllmõš lij vuõrâsoummu tuâjj. Ǩiõttʼtõõl 
miničeäppõs-škaapp vaareeʹl. Čeäppõstuâj lie šmiõrâk ij-ǥa tõid vuäǯǯ 
kuõskkâd – čårstõkkân šõʹlles päʹǩǩ, koon vuäǯǯ njaaukeed moččânji.

Pii miničeäppõs-škaapp pååʹrd leʹbe kriiʹlc ool. Täʹrǩstõõllâd škaapp 
obbvuõđstes ouddâl ko ääʹveʹped uusid leʹbe äʹlǧǧveʹted täʹrǩstõõllâd 
čuuʹǩǩi seʹst lõõmmi čeäppõstuâjaid. Ko škaapp lij uʹcc, tõn âlgg 
täʹrǩstõõllâd ââlda. Čeäppõstuâjjčuuʹǩǩid vuäitt ǩieʹssed åålǥas škaapp 
seʹst ouddmiârkkân pååʹrd ool. Ââʹn ǩeäzznjid da kaagg čuuʹǩǩ pâi tõn 
muõrrvueʹzzin.

Ainsmâʹtted ââʹnnem mâŋŋa, što puk vueʹzz lie sââʹjsteez valmmšen 
pueʹtti õõʹnnʼjid.

Miničeäppõs-škaapp čeäppõsneeʹǩǩ

Jouni S. Laiti   
Jouni S. Laiti (š. 1965) lij 
Uccjooǥǥ ååraš čeäppõsneǩ, 
kååʹtt jäälast da reâugg 
Aanrest. Son lij ǩiõtt-
tuâjjlaž. Laiti lij vieʹttjam 
jõnn vueʹzz vuõrâsoummu 
jieʹllmeʹstes puõccuid 
hååideeʹl, luâđast jååʹđeeʹl, 
kueʹllšeeʹleeʹl da muõʹrjid 
uuzzeeʹl. Laiti čeäppõõzzâst 
õhttâʹvve äʹrbbvuõđlaž 
sääʹmjieʹllemnääʹl da 
ânnʼjõžõhttsažkååʹdd 
jeeʹresnallšem äärv. 

Laiti kuäivv čeäppõõzzlaž 
reâuggmeʹstes jiijjâs 
ǩiõččlâsttmõõžžid 
mottjeei pirrõõzzâst da 
vuâmmšõõzzid ooumžen 
jeällmõõžžâst tän ääiʹjest. 

Suu čeäppõõzz estetikk da mõõntõõllmõõžž vuâđđâʹvve sääʹm ǩiõtt-
tuâjjäʹrbbvuõʹtte. 

Čiŋŋlõs ciistâst âânnmõš luâđ årra ohjjad Jouni S. Laiti, da son teäddad, 
što son âânn ciistâst palddlõsjeäl miârktõõzz pirrõõzzin. Čeäppõõzzines 
Laiti vuässââtt õhttsažkååddlaž saǥstõõllmõʹšše teäddeeʹl luâđ da 
industria kõskksaž tovvâr.

Jouni S. Laiti čeäppõstuâjaid õhttneei teeʹkst lie mieʹrǩǩuum 
vuäʹppõsviihkâst ââʹliǩ vuâđ âʹlnn leʹddi poʒʒneeiʹbin . 

Mihkku Laiti   
Yungmiqu leʹbe Mihkku 
Laiti (š. 2002) lij Uccjooǥǥ 
ååraš sääʹm rap-artistt. 
Son õhttââll musiikkstes 
tââʹv rap-musiikk suõmid 
di elektroonlaž musiikk 
elemeeʹntid. 

Mihkku Laiti lij suu 
karriääʹr ääiʹj tuejjääm 
musiikk õõutâst tobddum 
sääʹmartiistivuiʹm, mâʹte 
Ailu Vallein, Amoocin 
di Niillas Holmbeergin. 
Laitist lie še tuejjääm 
dokumeʹnttjieʹllikaart 
Revontulten räppäri 
(2023) (säämas Kuuskõõzzi 
räppar). 

Yungmiqu musiikkâst 
õhttâʹvve persoonlaž da õhttsažkååddlaž teeʹm, mâʹte tââʹv da saauj 
kõskkvuõtt, sääʹmidentiteʹtt, sääʹmǩiõll di nuõrr artiist vuõrsmummuš. 
Mihkku Laiti kägg ouʹdde uuʹccbõskulttuurâst jeällmõõžž kõõččmõõžžid 
da pohtt ouʹdde kuärǥ preddnin.  

Mihkku Laiti musikk-käpplõʹǩǩe õhttneei teeʹkst lie mieʹrǩǩuum 
vuäʹppõsviihkâst maʹlinovi ruõʹpsses vuâđ âʹlnn leʹddi ceärnas-
soiʹttjeeʹjin .

Aaunâsčuäjtõõzz
Miničeäppõs-škaapp uusâst lie rââst- da ǩeäjjlõsčuõppmõõžž 
puõccučueʹrvin di rââstčuõppmõš sueʹjjest. Čeäppõsneǩ lij äuʹǩǩääm 
puõccučueʹrv da sueʹjj paaʹǩǩid miničeäppõs-škaapp čeäppõstuâjain. 

Pääʹǩǩ lie ǩeâjasmuõʹrre šõddâm pannšââddalm, kook vuäiʹtte 
šõddeed miõllǩieʹssi da mooččâs kovvõõǥǥid. Jeäʹl kuõsk 
aaunâsčuäjtõõzzid.

Teâđ čueʹrvin 
Lääʹddjânnam luâđast jeäʹlle määŋg sõrvvjieʹlli: sõõrv, puõccu, 
kåådda di kååʹdd. Tõin lie obbtäʹhttčueʹrv, kook šâʹdde kueʹlltummuž 
vääras. Määŋgin šlaajin čueʹrv šâʹdde tåʹlǩ årrsid. Čueʹrv lie 
kõskkpoddsa, da tõk kâʹčče õʹhttešt eeʹjjest. Sâjja šâʹdde šuurab di 
šuurab čueʹrv.

Juõʹǩǩ čuäʹrvv lij jeeʹresnallšem mâʹte suõrmmǩiõjj. Čueʹrvin vuäitt 
vueiʹnned jieʹlli friskkvuõđ, ravsmummuž da tiõrvâsvuõđ. Jõs kaaunak 
čueʹrvid luâđast, vuäǯǯak lääʹjj mieʹldd väʹldded tõid meâldad. 
Puõccučuäʹrvv lij maaiʹlm jåʹttlummsen šõddi täʹhttaaunâs. Šõddi 
puõccučueʹrv seʹst lij vuõššân säptt, leâša ääiʹj mieʹldd võrrjååʹttem 
čueʹrvest jâskk da säptt še tähttââvv. Puõccučueʹrv jeeʹres vueʹzzin lie 
sääʹmǩiõlin jiijjâz nõõmtõõzz. 

Puõccučuäʹrvvkuʹsǩǩsiõrr   
Tuejjõõzz vuäitt tuejjeed paarlõõǥǥi leʹbe joouʹǩin. Uʹčteeʹl peejj 
puõccučueʹrv kuuʹsǩid pååʹrd ool, koon peällsest joouʹǩe jeäʹlle 
vuârsteez raajjmen kuuʹsǩin õõut puõccučueʹrv. Taarb mieʹldd 
kaaunak veäʹǩǩen snimldõõǥǥ čueʹrvest. Joukk sieʹjjat kuuʹsǩid ouddâl 
ođđ joouk puättmõõžž.

Päʹǩǩ-kopp
Päʹǩǩ-kopp, kååʹtt lij luõddnam, sueiʹmkrâstt čeäppõsneeʹǩǩ mieʹldd 
panntiiudlažvuõđ da kõõskrääjažvuõđ. Vââǥǥlaž päʹǩǩ-koopp ij pââʹst 
ââʹnned alggveärlaž meärrses leʹbe juukkâmleʹtten. Tõʹst huõlǩani tõt lij 
mooččâd da ärvvsaž täʹvver. Mij oummu leäʹp še ärvvsa, håʹt måtmešt 
ǩiõččlâʹsttep, što leäʹp vââǥǥla leʹbe jeäʹp oʹnnest.

Päʹǩǩ-koopp tuejjummuš 
Ǩiõččâd video, mâʹst ǩiõtt-tuâjjčeäʹpp Ilmari Laiti ohjjad mättʼtõõtti 
Sami Laiti päʹǩǩ-koopp tuejjummšest. Tuʹmmstõõllâd õõutâst vueʹlnn åårrai 
kõõččmõõžžid. 

Måkam lij säʹmmlai šiõhttlõõvvmõš luõttu?  
Mõõk tuâjjmääʹtt päʹǩǩ-koopp tuejjummšest lie?  
Mäʹhtt harjjnummuš toiʹmmai sääʹm ǩiõtt-tuâjjäʹrbbvuõđ tääʹrǩes vueʹssen? 

Video: Sääʹm škooultemkõõskõs (2011):  
Doložis duddjojuvvon https://www.youtube.com/
watch?v=NRjMX2HPHGY   
Peštt 18 min. Video ǩiõl lie tâʹvvsääʹmǩiõll da lääʹddǩiõll, vueʹzzi 
teeʹkstʼtum lääddas.

Juõʹǩǩka vuõiggâdvuõđ  
Luâttmuõʹrji, kuõbbri da rääuhteteʹmes šââddai noorrmõš koʹlle juõʹǩǩka 
vuõiggâdvuõđid. Seähttrid, jeäkklid di koškkâm da viirrâm muõrid âlgg 
kuuitâǥ kueʹđđed raauhu.

Tobdstõõttâd juõʹǩǩka vuõiggâdvuõđid: 
https://www.luontoon.fi/se/aktivitehtat/vanddardeapmi-
and-olgolihkadeapmi/buohkaidrievttit – Seiddõõzz ǩiõl lie 
tâʹvvsääʹmǩiõll, aanarsääʹmǩiõll, lääʹddǩiõll, eŋgglõsǩiõll.  

Tuejjeʹǩed siõrrmiõllsaž teeʹst juõʹǩǩka vuõiggâdvuõđin: 
https://smy.fi/quizzes/jokaisenoikeudet/ 
Seiddõõzz ǩiõl lie lääʹddǩiõll, ruõccǩiõll, eŋgglõsǩiõll. 

Luâttreiss  
Tuejjeʹǩed luâttreeis âʹlddmeäcca. Tij tuʹtǩǩeemreeis looppâst juõʹǩǩkaž 
vaʹlljad klaʹsse mieʹldd õõut luâttmateriaal, mâʹte ǩieʹđj, paacciǩ leʹbe 
puåtkknam ååuʹs. Tuʹtǩǩeʹǩed aaʹrbid klaassâst da muʹtted tõid håʹt mâka 
maaʹlʼjeeʹl leʹbe käggaz da suõn ââʹneeʹl miõlljurddi vuâđald plaanuum 
jeälʼjen. Vueiʹttveʹted ǩeʹkssjed jeälʼjid nõõmid da ǩeeʹrjted tõi jiõččvuõđin, 
poorrâmvueʹjjest da jälstemsââʹjest. Mâʹst jeälai pââll da mâid rääʹǩǩast? 
Måkam lij tõn takai peiʹvv?

Päʹǩǩ, koon vuäitt kuõskkâd
Tän čeäppõstuâj tuejjeen čeäppõsneǩ juurdči oummu taarb kuõskkâd 
da šõddâd kuõsktum. Måkmen čeäppõstuâjj tåbddai? Mäʹhtt tõn 
vuäitči kuõskted?

Miničeäppõs-škaapp tâʹvvsääʹmǩiõllsaž nõmm Nana, litna muorra 
miârkkšââvv nânn, teeʹmes muõr.

Njaauk muu 
Išttâd kruuʹǧǧe šâldda. Vuäitak čuäʹjted saaʹnid videopuuʹsǩin da 
lookkâd lokkõõzz mueʹdd vuâra. Lokkõõzz meälttmõõžž ääiʹj lij lååʹpp 
obsted čõõʹlmid da njaaukeed jiijjâs ǩiõttseäʹlǧǧem. Uʹčteeʹl väldd 
pääʹǩǩ, koon vuäitt kuõskkâd, čuuʹǩǩines miničeäppõs-škaappâst 
da jååʹđat tõn rääuhast škooulniiʹǩǩi njaaukeemnalla. Vaarõõđ, 
što jiõk kõõččât čuuʹǩǩ. Päʹǩǩčuuʹǩǩ vuäitt piijjâd še pååʹrd ool 
njaaukeemnalla. 

NJAAUK MUU 

Trooʒʒeeʹl muu njaauk, kõrrset muu njaauk 

Čâhčča muu njaauk, ko muõtt sodd, njaauk 

Oobbâst čõõʹlmid da suustâč, kääineeʹl njiõr ool tieʹdd 

Leäm nânn da teeʹmes – ååʹn da pâi

(Eerika Arposalo, 2026) 

Laustõkzääpneǩ
Neezzan sääʹmpihttsid õhttneei laustõkzääpneǩ laustõõǥǥin lij ČSV-
bukvakuällas. ČSV lij sääʹmidentiteeʹtt ravvummuž tuärjjeei ceälkkmõš: 
Čuäʹjet Sääʹm Viõǥǥ.

Ǩieʹssemčuuʹǩǩ tuâǥǥa snimldõõǥǥâst čeäppõsneǩ Kirsi Máret Paltto âânn 
laustõkzääpneǩ. Laustõkzääpneǩ lij tuejjuum muõrâst da puõccučueʹrvest. 
Bleʹtǩǩ laustõõǥǥ lie laustõkzääpneǩ vueʹzz, kook lie äʹrbbvuõđ mieʹldd 
tuejjuum siilbâst.

Vääinai mâŋŋa säʹmmla leʹjje vaar vueʹlnn läʹpped ǩiõlâz da kulttuurâz, ko 
sääʹmpäärna jouʹdde jååʹtted lääʹddǩiõllsaž škooul. Škooul leʹjje määŋg 
vuâra kuʹǩǩen põõrtâst. Riikki Sääʹmest harjjtem ruânn kolonialismm, mâʹte 
kuåivâstoiʹmmjummuš, lij raannâm tââʹv luâđ da säʹmmlai äʹrbbvuõđlaž 
jieʹllemvuõʹjjid. 

Säʹmmla aʹlǧǧe 1960-lååǥǥast kaiʹbbjed riikkin vuõiggâdvuõđeez 
määddaid da čaaʹʒʒid di ǩiõʹlle da kulttuuʹre. Sääʹmǩiõlâst šõõddi nuõrr 
puõlvvõʹǩǩe viõǥǥ uʹvddi tuejjeei. ČSV leäi sääʹmnuõri siiskâž tåbddsääʹnn, 
seämmamiõllsai tåbddmiârkk. Tõt kovvii säʹmmlai jõskk vuâsttlâsttmõõžž. 
Tiõtt ââʹnet õinn.

Miõllčuäʹjtemkõõlb 
Kopiââʹst pueʹtti seeid koov juõʹǩǩ škooulnekka. Koovâst lij kruugg juõʹǩǩ 
tuʹmmstõõllâmvuâllsaž äšša. Altteʹǩed siiʹsǩmõs kruuggâst da ouddneʹǩed 
åålǥ årra.

Vuäʹppest škooulniiʹǩǩid tuʹmmstõõllâd juõʹǩǩpeivvsaž aarǥ. Mâid sij tätta 
seeilted da mâid muʹtted? Mõõk muʹttemnallšem da seeiltemnallšem ääʹšš 
tij škooulâst, jeällsââʹjest leʹbe maaiʹlmest lie?

Vaʹlljed mäŋgstõõzzâst õõut pääiʹǩ. Plaanâd tuu tuõivvi mueʹddin saaʹnin. 
Måkam vuäʹnkõs ciâlk tõt vuäitči leeʹd da måkam symboolʼlaž kovv tõõzz 
vuäitči suåppâd? Plaanâd koov da vuäʹnkõs ciâlkki põʹmmai ool. Čuõpp 
âssaspõʹmmjest ǩiõttǩeäʹmmenšoora miõllčuäʹjtemkõõlb da pii tuu saaǥǥ 
tõõzz ââʹneeʹl euʹnnpõʹmmjid, vuåskkleeikaid, teeiʹp da polstkarndaažžid. 
Ǩiiddât looppâst kõõlb tuâkka teeiʹpin pääʹnnsuällmõõzz, mâʹst kõõlb vuäitt 
kueʹdded.

Vueiʹttveʹted täävvad siõrrâmvuåskâst leʹbe saavâst kõlbbkuõʹddjid. Kuõʹddi 
vuäitt leeʹd ooumaž, jieʹlli leʹbe jeeʹres jäälai. Vueiʹttveʹted piijjâd joouk 
kõõlbeesvuiʹm klaass ikkânkõõbb ool leʹbe håʹt mâka poorrâmkueʹrnca.

Põõššivuõtt
Mâid haaʹlääm 
seeilted?

Muuttâs
Mâid haaʹlääm 

muʹtted?



Poʒʒneiʹbb
Poʒʒneiʹbb lij teeʹmes, lääʹđes da lääskvõs täʹvver. Õlmmjieʹllmest 
neiʹbb, koon tieʹrr lij tuejjuum metaallâst da pâʹsttel, lij äukkas 
ââʹnnemkäuʹnn – tõt sätt kuuitâǥ saʹrǧǧeed suõrmid haaʹvid da leeʹd 
še vaarlaž veʹrǧǧ. 

Poʒʒneeiʹb maainâs
Tuʹtǩǩeʹǩed vueʹlmõs čuuʹǩǩ seʹst leʹddi poʒʒneeiʹb. Måkam jurddi 
tiʹjjid puäʹtte pooʒʒ da neeiʹb õhttummšest? Mâid poʒʒneeiʹbin 
vuäitči tuejjeed?

Čeäppõsneǩ lij mainstam, što poʒʒ lij vuäʹmm poʒʒnorldõõǥǥâst. 
Ǩeeʹrjet tuu miõlljurddi mieʹldd pooʒʒ mainnâz. Koʹst tõt lij puättam? 
Mäʹhtt tõt lij šõddâm čeäppõsneeʹǩǩ poʒʒneeiʹb vueʹssen?

Metamorfoos leʹbe suõʹppjõõttmõš
Ǩiõččâd, mäʹhtt čeäppõsneǩ lij tuejjääm čeäppõstuâj, mâʹst õhttâʹvve 
poʒʒ da neiʹbb. Tuʹmmstõõllâd jeeʹresnallšem hääʹsǩes paarid, kook 
jie ni vooʹps suåv õʹhtte.

Juõʹǩǩkaž vaʹlljad kueʹhtt nuuʹbbineez järrneei täʹvver leʹbe 
teeʹm, koin vuäitt tuejjeed miõllǩieʹssi paar pirsteeʹl. Čeäppõstuâj 
vuäitt tuejjeed še kooum koov räiddan, mâʹst vuõssmõs täʹvver 
siõmmnai siõmmnai mottai nuʹbben. Kõõskmõs koʹvve puätt täʹvvri 
õhttõõttmõõžž mäʹtt. 

Vääim päiʹǩǩ 
Kuvddleʹǩed QR-kood pääiʹǩ käunnʼjeei Yungmiqu käpplõõǥǥ. Jõs 
haaʹlääk, vuäitak priʹnttjed leʹbe čuäʹjted videopuuʹsǩin saaʹnid. 
Tuʹmmstõõllâd vuõššân paarlõõǥǥi da tõn mâŋŋa joukkân täid 
kõõččmõõžžid.  

Mii päiʹǩǩ lij tuʹnne nuʹtt vääžnai, što tõn vuäitči kåččad vääim 
päiʹǩǩen? Mõõk ääʹšš tuejjee tuu miõlâst põõrt? 

Revontulten räppäri (säämas Kuuskõõzzi räppar)
Ǩiõččâd Revontulten räppäri -jieʹllikaart traileeʹr da tuʹmmstõõllâd 
tõn vuâđald täid kõõččmõõžžid.  
https://www.youtube.com/watch?v=fYyCQhtbRyU  
Peštt 1 min 45 s. Ǩiõll tâʹvvsääʹmǩiõll, teeʹkstʼtum lääddas. 

Mii tuʹst šâdd, ko vuõrsmak? Mõõk vuâđđtõõllmõõžž tuʹst lie tuu 
niõǥǥõõzzid?

Mõõn-nalla tuu puärraz leʹbe tobddâz lie vaaiktam leʹbe kåitta 
vaaikted tuu vaʹlljummšid?

Ǩeeʹrjet ǩeeʹrj 10 eeʹjj ǩeäčča jiõccsad. 

Mâid haaʹleʹčiǩ muʹštted tän ââʹjjest da mâid tuäivčiǩ 10 eeʹjj ǩeäčča? 

Revontulten räppäri  -jieʹllikartt käunnai obbvuõđstes Yle Areenast.

https://areena.yle.fi/1-50889482  
Peštt 1 h 12 min. Vääʹldet meädda 1.4.2028

Miničeäppõs-škaapp musikk

Yungmiqu 
Vuorddán
Vuorddán (säämas Vuârdam) 
mušttal âʹǩǩõõššmest, tõn 
jeeʹres ååʹblǩin da naaʹlin 
puʹhtted tõn ouʹdde. 
Käpplõõǥǥâst mõõnât čõõđ 
jiijjâs tobddji ǩiõttʼtõõllmõõžž, 
põõrt miârktõõzz di tõn, mäʹhtt 
måtam peeiʹv vuäiʹtte tåbddjed 
vaiggeen. Kuuitâǥ tõk peeiʹv še 
mâʹnne lopp looppâst rääi.  

Yungmiqu lij tuejjääm 
tâʹvvsääʹmǩiõllsaž käpplõõǥǥ 
miničeäppõs-škaapp čeäppõstuâjai vuâđald. Kaaunak-a käpplõõǥǥ 
saaʹnin čuäjtõõzzid čeäppõstuâjaid? Mõõn jieʹlli läullmõõžž kuulak 
käpplõõǥǥâst?

Vuäitak čuäʹjted saaʹnid videopuuʹsǩin. 

Vuârdam
Vuäinam tuu täʹsnnčõõʹlmid jooǥǥâst  
Håʹt-i tõid ij ni ǩii jeeʹres vuâmmaž  
Kuulam looʹddid veʹcrdeʹmmen muõrin  
Teâđam muu rääʹǩǩes jåått pojjsin  
 
Meädda muu ǩiõđin, kuârasvuõđâst teâuddjam  
A tõʹst huõlǩani kuuitâǥ tõn teâđam  
Neäʹttel kueiʹt ǩeeʹjjest tuu årra mååust piâzzam  
A puäđak-a mååust muu årra kõõjjam  
 
Tõn poodd tuʹnne päʹǩǩ-koopp tuejjääm  
Polstkarndaažžin kaʹlndaaʹre peeiʹvid euʹnnääm  
Vuârdam tuu mâʹte jooulid siõm päärnaž  
Ǩii muõr vueʹlnn käunn ođđ fiin Stiga 
 
Tuejjääm tuʹnne ođđ puäkkanj  
Seämmast ko jiõŋŋ luõddan  
Seämmast ko jiõŋŋ luõddan  
Lij ǩiđđ  
 
Kaaunõʹttem tuin ko leʹjjem snäätntem, eʹpet  
Vaiggâd tueʹlää siâŋgâst võʹllʼjed, eʹpet  
Miõll ij ni põõžž pâi mieʹldd  
Nuʹtt ǩeävv, ko lij nokk liikkeeǩani, eʹpet  
 
Ij leäkku leämmaž nuʹtt teänab kuuʹǩǩ  
Spraymaaʹlʼjam čâđđam luʹvddaiddu  
Miõlâst ČSV koozz täättas ni mõõnam  
Koozz täättas ni mõõnam  
 

Mättõõl tobddâd tõn mâid ton toobdak  
Jeäʹl peʹcclââʹst vueiʹttep tuejjeed tõn še õõutâst  
Tõt mâid jiõčč mättjem toʹb mij lååuʹtest  
Tõn mâid kuâđak mââipeälla kaaunak veâl tuu 
ooudâst  
 
Čuäʹjet tuu jurddjid, suʹnne ǩeäzz naʹddjak  
Håʹt-i tåbddai vaiggeen, de ååsk tõt lij tuõtt  
Ǩeeʹrjtam täid saaʹnid pââjas, tuʹnne puk mainstam  
Kaaunak täid saaʹnid jooǥǥâst seʹst pottâl  
 
Puäđak-a veâl mååust muu årra  
Puäđak-a veâl mååust muu årra  
 
Vuäinam tuu täʹsnnčõõʹlmid jooǥǥâst  
Kuulam looʹddid veʹcrdeʹmmen muõrin  
Spraymaaʹlʼjam čâđđam luʹvddaiddu  
 
Põrtt vuäitt leeʹd še toʹb, koʹst ton jiõk jiõčč ni jäälast  
Ǩeän-ne nuuʹbb åʹrnn, mâʹte teʹl, jõs ǩii-ne ooumaž 
ǩeäss tuu peällses nuʹtt jiânnai, što tåbddai, što jiõk ni 
haaʹled leeʹd ni koʹst jeeʹresåʹrnn  
Nuʹtt mon aainâs kååččʼčem põõrt  
Tõt päiʹǩǩ, koʹst mon toobdam rääuh da rääʹǩǩesvuõđ  
Päiʹǩǩ, koʹst mon toobdam, što piâzzam leeʹd just tõt, 
ǩii mon leäm  
Jiõm-ǥa mon taarbâž čuäjtõõllâd, što leäm ǩii-ne, ǩii 
mon jiõm leäkku  
Joo, nuʹtt mon aainâs kååččʼčem põõrt

22 23



Vuorddán
Oainnán du nástečalmmiid jogas   
Vaikko daid ii giige eará fuomáš   
Gulan lottiid vižardeamen muorain   
Dieđán mu ráhkis johtá togain  

Eret mu gieđain, guorosvuođas dievan  
Muhto goittot das fuolatkeahttá mun dan dieđán  
Vahku guovtti geahčen du lusa ruovttoluotta beasan  
Muhto amma boađát ruovttoluotta jearan  

Dan botta duddjon dutnje guvssa  
Beivviid kaleandarii ruksen tuššain   
Vuorddán du dego juovllaid unna mánná   
Gii muora vuolde ođđa fiinna Stiga gávdná  

Duddjon dutnje ođđa boahkána  
Seammás go jiekŋa luoddana   
Seammás go jiekŋa luoddana   
Lea giđđa  

Deiven du go ledjen eahpesihkkar, fas   
Váttis iđđes seaŋggas lihkkat, fas   
Miella ii oba biso álo fárus   
Nie geavvá go ii doarvái lihka, fas

Ii leat leamaš nie šat guhkes áigái 
Spraymálen váimmu fielloáidái  
Mielas ČSV gosa beare manange   
Gosa beare manange  

Oahpahala dovdat maid don dovddat  
Ále fuolat sáhtte bargat dan maid ovttas   
Dan maid mun ieš ohppen doppe min lovttas   
Dan maid guođát maŋos gávnnat vel du ovddas  

Čájet du jurdagiid, dasa geasa luohtát  
Vaikko orru váttis, nu jáhke dat lea duohta   
Čálán daid sániid bajás, dutnje buot dajan   
Gávnnat daid sániid jogas siste boahtala  

Amma boađát vel ruovttoluotta   
Amma boađát vel ruovttoluotta  

Oainnán du nástečalmmiid jogas   
Gulan lottiid vižardeamen muorain   
Spraymálen váimmu fielloáidái  

Ruoktu sáhttá leat maid doppe, gos don it ieš oba ása 
Gean nu eará luhtte, dego dalle, juos gii nu olmmoš 
geasuha du nu olu, ahte orru, ahte don it oba háliit 
leat oba gosge eará sajis   
Nu mun goit gohčodivččen ruovttu   
Dat báiki, gos mun dovddan ráfi ja ráhkisvuođa   
Báiki, gos mun dovddan mun beasan leat justa dat gii 
mun lean   
Iige mu dárbbaš neaktit, ahte mun lean gii nu eará, 
gii mun lean  
Joo, nie mun gohčodivččen ruovttu 

24 25



Maddâr jeäʹlle meeʹst 
Säʹmmla – uuʹccbõs da alggmeer mottjeei pirrõõzzâst  
Säʹmmla lie õhttnaž alggveär leʹddi meer, mâʹst lij jiijjâs ǩiõll da 
kulttuur. Sij jälste veiddsõs, dohti ǩilomettri kååbda vuuʹdest, koon 
nõõmtet Sääʹmjânnmen (nuõrttsääʹmǩiõʹlle Sääʹmm). Säʹmmla 
lie uuʹccbõssân nelljan riikk vuuʹdest: Lääʹddjânnmest, Taarâst, 
Ruõccâst da Ruõššjânnmest. Säʹmmla lie oʹdinakai Euroopp unioon 
vuuʹd alggmeeran tobdstum narod. 

Lääʹddjânnam sääʹmvuʹvdd kätt Jeänõõǥǥ, Aanar da Uccjooǥǥ 
kooʹddid di Lappi paalǥâskååʹdd vuuʹd Vuâčč vuuʹdest Suäʹđjel 
kååʹddest. Lääʹddjânnam 10 000 säʹmmlast pâʹjjel peäʹl 
jälste säʹmmlai dommvuuʹd åålǥpeäʹlnn. Säʹmmlai ââʹlmõs 
poliittlaž orgaan lij Sääʹmteʹǧǧ, kååʹtt âânn huõl säʹmmlai 
kulttuurjiõččvaldšmest. Tâʹvvjânnmallaš sääʹmõutstõs vuâđđââvv 
jurddja õhttân sääʹm-meerast määŋg riikk vuuʹdest. Säʹmmla 
lie aktiivla alggmeerai õutstõõzzâst, kååʹtt lij ouddnam 
maaiʹlmveiddsaž säimmõssân 1970-lååǥǥ rääʹjest. 

Sääʹmkulttuurâst jeäʹlet raʹvves õhttvuõđâst luõttu da õutstõʹsse. 
Oummu ǩiõj kuâsttje kueʹstlmest maaddârpuärrsi uʹvddem 
nõmmân da mainnsen, jie-ǥa põõšši paaʒʒtõssân. Ǩiõll, ooumaž 
da jieʹllemvueʹǩǩ koʹlle õʹhtte: jieʹllemvueʹǩǩ seeilat kulttuur, 
leâša tõk lie kuhttu čõnnum maddu da tõn pueʹrrvââjjmõʹšše. 
Tät miârkkšââvv tääʹssärvvsažvuõđ luâđain, mâʹst vääʹldet 
tåʹlǩ tõn, koon taarbšet. Säʹmmlai eeʹǩǩčuõʹđi meâldlaž 
jieʹllemnääʹl äʹštte ǩeâštʼtõõlli mäddâânnmõõžž nääʹl turiismâst 
kuåivâstoiʹmmjummša. Lääʹddjânnmest Sääʹmteeʹǧǧest ij 
leäkku vuõiggâdvuõtt tuʹmmjed säʹmmlai äʹrbbvuõđlaž vuuʹdi 
mäddâânnmõõžžâst. Säʹmmlaid mäddâânnmõõžž valdšmest lij 
kuuitâǥ kõõččmõš obb kulttuurpirrõõzz vuâđast, kååʹtt lij seämma 
vääžnai ko sää′mǩiõl da jeeʹres kulttuuräʹrbb.

Ǩiõll da kulttuur
Lääʹddjânnmest lie koumm jieʹlli sääʹmǩiõl, koin tâʹvvsääʹmǩiõl 
looǥǥât vaarvuâlžen da aanar- da nuõrttsääʹmǩiõlid samai 
vaarvuâlžen. Ko päärna vääinai mâŋŋa serddje kõõrvškooulâst 
lääʹddǩiõllsaž škooulstroiʹttel mättʼtõõzz pirrsa, sääʹmǩiõli âânnmõš 
ǩeäppni viõkkšânji da vueʹzzi joba puåtkkni. Sääʹmǩiõllsaž mättʼtõs 
aaʹlji Uccjooǥǥâst da Aanrest 1970-lååǥǥ peäʹlrääʹjest, da ânnʼjõžääiʹj 
säʹmmlai dommvuuʹd vuâđđškooulin da lookkjiškooulin vuäǯǯ 
sääʹmǩiõl mättʼtõõzz. Dommvuuʹd åålǥpeäʹlnn sääʹmǩiõl mättʼtet tän 
poodd ooccanj, leâša škooulneǩmieʹrr lij virtuaalmättʼtõõzz mieʹldd 
lâssneʹmmen. Sääʹmǩiõlid jeälltet ǩiõllpieʹsstoiʹmmjummuž veäkka, 
mâʹst siõm päärnaid mättʼtet ǩiõll-lauggi naaʹlivuiʹm vaarvuâlaž ǩiõl 
da kulttuur. 

Sääʹmkulttuur serddai puõlvvõõǥǥâst nobba piârri da õutstõõzz 
seʹst njäälmlaž äʹrbbvuõttân. Ǩiõl, äʹrbbvuõđi, mainnsi, åskkmõõžži, 
äärvai da tääidai serddmõš älgg takainalla juʹn vuõsspäʹrnnpoodd 
ääiʹj. Sääʹm ǩiõtt-tuâjjäʹrbbvuõtt serdd jõskk teâđ kulttuurâst da 
historiast puõlvvõõǥǥâst nobba da tuejjeeʹjest tuejjeeja. Ǩiõtt-
tuâjj âânn seʹst teâđaid luâđast da luâđ jårrõõzzâst, äʹrbbvuõđlaž 
jieʹllemvuõʹjjin, teâđast da nääʹllkulttuurâst väʹlddveärlaž ǩiõtt-tuâjai 
tuejjeemtääid lââʹssen. Väjldõttum leʹbe läppjam ǩiõtt-tuâjaid da 
tõid õhttneei teâtt-tääid haaʹleet maaccted mååust ââʹnnma. 

Sääʹm kovvmaaiʹlm äʹrbbvuõđ vuälla dohti iiʹjji tuâkka 
kaʹllipirstõsčeäppõʹsse. Nuuʹbb peäʹlnn sääʹm ânnʼjõžčeäppõõzz 
kõskksaž vaaikteei lie ǩiõtt-tuâjj da viõstârjânnmallaš čeäppõsfiʹttjõs. 
Mâʹte jeeʹres-i čeäppõõzz suõʹrjin, sääʹm kovvčeäppõõzzâst 
määŋg jäänmõsân miõllǩieʹssi tuejjõõzz lie šõddâm tän risttreeid 
tuʹlǩǩummšin. Sääʹm-musikk lij tän peeiʹv ođđ da vuäʹmm musiikk 
sieʹjjtõs. Tõn preddan lie čiŋŋlõõzzâst äʹrbbvuõđlaž Lääʹddjânnam 
vuuʹd sääʹm-musiikkâst luõđđjest, leeuʹdest da livđest. 
Vokaalmusikkšlaaji lââʹssen sääʹm musikk käunnai še pukin jeeʹres 
musikkgenrein.

PMS116C
R:255  G:206  B:0 
C:1  M:18  Y:100  K:0

PMS485C

C:8  M:98  Y:100  K:1

C:100  M:83  Y:6  K:2

PMS356C
R:0  G:114  B:41
C:100  M:28  Y:100  K:19

Sääʹm lipp

Sääʹmm kaartâst

Tij maacctõõzz miničeäppõs-škaappâst da 
vuäʹppõsviihkâst lie vääžnai. Tõi veäkka vuâđđtõõllâp 

miničeäppõs-škaappi juätkkjemvuõđ še pueʹttiääiʹjest. 
Raportâʹsttep čeäppõstuâj õõʹnnilååǥǥaid 

Museokonttra. Priorisâʹsttep maacctõõzz ouddam 
juâkksid pueʹtti vuâra, ko miničeäppõs-škaapp jåått 

škooulin. Späʹsseb tij ääiʹj ooudâst!  

Maacctõslomakk lääddas da eŋgglõsǩiõʹlle.

Tuejjeei Nana, litna muorra  
– Nânn, teeʹmes muõrr 
Tiʹllʼjum čeäppõstuâj
Jouni S. Laiti 
Mihkku Laiti (Yungmiqu) 

